
Kuala Lumpur: Mekanisme ba­
haru skim pencen akan mengu- 
rangkan bebanan kewangan ke­
rajaan, tetapi pada masa sama ti­
dak merugikan penjawat awam 
selepas menamatkan perkhidma- 
tan.

Memberikan jaminannya, Per- 
dana Menteri, Tun Dr Mahathir 
Mohamad, berkata skim baharu 
itu tidak membabitkan kakita- 
ngan sedia ada yang akan terus 
menerima faedah pencen seperti 
biasa jika beralih kepada skim 
baharu.

Penjawat awam sedia ada akan 
kekal dengan perjanjian mereka 
tandatangani dan skim baharu ha­
nya membabitkan pekerja baha­
ru.

Faedah persaraan yang dinik- 
mati penjawat awam adalah di- 
lindungi seperti ditetapkan di ba- 
wah Perkara 147 Perlembagaan 
Persekutuan iaitu Perlindungan 
Hak-Hak Pencen dan dikawal selia 
melalui Akta Pencen 1980 (Akta 
227) serta Akta Pencen Pihak-Pi- 
hak Berkuasa Berkanun dan Tem- 
patan 1980 (Akta 239).

“Pemberian faedah persaraan

kepada pesara kerajaan merupa- 
kan penghargaan dan pengikti- 
rafan atas sumbangan serta jasa 
penjawat awam sepanjang per- 
khidmatan mereka.

“Kita tak boleh abaikan perjan­
jian dengan pekerja. Mereka yang 
bekerja mengikut dasar lama 
akan kekal dengan dasar berke- 
naan,” katanya menjawab soalan 
tambahan Khairy Jamaluddin 
(BN-Rembau) pada Sesi Pertanya- 
an Menteri di Dewan Rakyat, se­
malam.

Khairy meminta jaminan kera­
jaan terhadap pekerja semasa

khususnya membabitkan ganja- 
ran terbitan, pencen dan peru- 
batan jika dasar baharu dilaksa- 
nakan.

Kepada soalan tambahan Dr Az- 
man Ismail (PH-Kuala Kedah) ber- 
hubung kebajikan pesara badan 
berkanun yang diswastakan se­
perti Lembaga Padi Negara (LPN) 
yang kini semakin berusia dan 
tidak lagi mampu bekerja untuk 
menyara hidup dan bayaran pe- 
rubatan, Dr Mahathir berkata, ke­
rajaan prihatin terhadap kebaji­
kan mereka.

Katanya, kerajaan sememang-

nya ingin memberikan seberapa 
banyak bantuan kebajikan, tetapi 
keupayaan kewangan terhad, se- 
lain faktor kos rawatan peruba- 
tan yang semakin meningkat, te- 
rutama membabitkan pembeda- 
han.

Terdahulu ketika menjawab 
soalan asal Datuk Seri Dr Ismail 
Mohamed Said (BN-Kuala Krau) 
berhubung cadangan Skim Lan- 
tikan Kontrak yang ditambah 
baik dan saranan agar kerajaan 
jangan membuang ‘tongkat’ (ban­
tuan) yang diberikan kepada pe­
kerja Melayu, Perdana Menteri 
berkata, orang Melayu perlu ingat 
bahawa kerajaan tidak mampu 
memberikan pekerjaan kepada se- 
mua.

Dr Mahathir menjelaskan ke­
rajaan sememangnya berhasrat 
melanjutkan Skim Lantikan Te- 
tap dan Berpencen, bagaimana- 
pun kutipan cukai yang diperoleh 
negara tidak mencukupi bagi 
membiayai kos persaraan yang se­
makin tinggi.

Pada masa sama, kerajaan juga 
menyedari masalah penganggu- 
ran yang meningkat dalam ka- 
langan siswazah berikutan de­
ngan langkah kerajaan melanjut­
kan usia persaraan kepada 60 ta- 
hun sebelum ini.

“Memang benar disebabkan 
usia persaraan dilanjutkan ia ber- 
makna kekosongan berkurangan 
dan kita tidak dapat mengambil 
pekerja baharu dalam kerajaan, 
dengan sendirinya kita lihat pe- 
ngangguran bertambah.

“Tetapi kita ingin lihat pe- 
nganggur ini bekerja, sama ada 
dalam sektor swasta atau mem- 
buka perusahaan untuk membia­
yai kehidupan mereka,” kata­
nya.


